
گوڵان: كۆمەڵایەتی

زۆربه ی رۆشنبیران جه خت له وه  ده که نه وه  که  ئەگەر 
لە واتای دروستی خۆشەویستی تێبگەین، دەكرێ 
بەردەبازێكی گونجاو بێت بۆ پەڕینەوە لە زەلكاوی 
توندوتیژی، یان ده بینین له  زۆربه ی وڵاتانی سه ر 
گۆی زه وی بایه خێکی زۆر به  خۆشه ویستی 
ده ده ن و ته نانه ت رۆژی 2/14ی هەموو ساڵێك 
كە به )ڤاڵانتاین( ناسراوە، وەك رۆژێکی جیهانی 
یادی خۆشەویستی دەكرێتەوە و لەم رۆژەدا 
هاوسەران و بەتایبەتی توێژی لاو بەكڕینی دیاری 
بۆ خۆشەویستەكانیان هێمایەك لە خۆشەویستیی 
بێخەوشی خۆیان پێشكەش بە یەكتر دەكەن و 
پەیمانی وەفاداری هەتاهەتایی بۆ یەكتری نوێ 
دەكەنەوە، به ڵام له  زۆر کۆمه ڵگه شدا به پێچه وانه وه  
لەژێر ناوی خۆشەویستیدا توندوتیژیی 
جۆراوجۆر بەرامبەر بە ئافرەتان دەكرێت. 
به شداربووانی ئه م راپۆرته ی گوڵان له و 
باره یه وه  را و سه رنجی خۆیان ده خه نه ڕوو.

و  ئه ویـــن  رایانوایـــه   هاووڵاتـــان  لـــه   هه ندێـــک 
لـــە  فەلســـەفەییەكەی  مانـــا  بـــە  خۆشه ویســـتی 
ـــەم فەرهەنگـــە  کۆمه ڵگـــه ی ئێمـــەدا ئامادەیـــی نییـــەو ئ
فەرهەنگێكـــی  كـــورد،  ئێســـتای  شـــێوێندراوەی 
یه کســـانیخواز و ژیاندۆســـت نییـــە، هه ندێکیـــش ده ڵێـــن 
ــق و  ــن، عەشـ ــی تێبگەیـ ــی لێبووردەیـ ــە زمانـ ــەر لـ ئه گـ
خۆشەویســـتی جێگـــە بـــە رق و كینـــە لـــەق دەكات و 

توندوتیژییـــش لـــە گـــۆڕ دەنێـــت.
د. نادیـــە تەڵعـــەت مامۆســـتای زانكـــۆی ســـەڵاحەدین 
كۆلێـــژی ئـــاداب، ســـه باره ت بـــه  هه مـــان پـــرس ده ڵێـــت: 
و  هەڵخەڵەتانـــدن  دیـــاردەی  ئێمـــەدا  وڵاتـــی  »لـــە 
و  عەشـــق  نـــاوی  له ژێـــر  توندوتیـــژی  بەكارهێنانـــی 
خۆشەویســـتی بەرامبـــەر ئافرەتـــان لەلایـــەن پیاوانـــەوە 
ـــە دوای بەرپابوونـــی  ـــە، بەتایبەتـــی ل ـــە زیادبوون رووی ل
و  مۆبایـــل  ســـەرهەڵدانی  تەكنەلۆژیـــاو  شۆڕشـــی 
هەڵـــە بەكارهێنانـــی تـــۆڕە كۆمەڵایەتییەكانـــی وەكـــو 
ـــناپ چـــات و ...هتـــد،  فەیســـبووك و ئینســـتگرام و س
ــتێك  ــوو شـ ــە هەمـ ــەر لـ ــم بـ ــتی دەزانـ ــە پێویسـ ــرەوە بـ لێـ
ـــاردەی بوونـــی ســـۆزی عەشـــق و خۆشەویســـتی  ـــم دی بڵێ
لـــە نێـــوان هـــەر دوو رەگـــەز بارودۆخێكـــی بایەلۆژییـــە، 
واتـــا مافێكـــی رەوای هـــەر دوو رەگـــەزە، بـــەڵام ئـــەوەی 
جێگـــەی سەرنجڕاكێشـــانە لـــەم بابەتـــەدا، ئه وه یـــه  كـــەوا 
ــتییە  ــق و خۆشەویسـ ــۆزی عەشـ ــەم سـ ــر ئـ ــەزی نێـ رەگـ
ــی  ــت.« جه ختـ ــۆی دادەنێـ ــی رەوای خـ ــە مافـ ــا بـ ته نیـ
لـــه وه ش کـــرده وه  کـــه  »زۆر جـــار کـــوڕان و پیـــاوان بـــه  
رێگـــەی نەرمونیـــان و پـــڕ لـــە ســـۆز و ئەندێشـــەی 
عاشـــقانه  و بـــە هەڵســـوكەوتێكی رێكوپێـــك خۆیـــان بـــە 
ئافـــره ت دەناســـێنن و دواتـــر بـــه  پێدانـــی گفـــت و ســـۆزی 
ــە  ــان دێنەپێـــش و بـ ــەری لێیـ پێكهێنانـــی ژیانـــی هاوسـ
ــە  ــەر بـ ــە بەرامبـ ــەی ئافرەتەكـ ــی متمانـ ــاوی بوونـ پاسـ
پیـــاو داوای وێنـــەی ئافره ته کـــه  دەكات و دواتـــر دەنـــگ 
و رەنگـــی تۆمـــار دەكات و داواكارییـــەكان وەك ئەڵقـــەی 
زنجیـــر درێـــژە دەكێشـــێت، تـــا دەگاتـــە ئـــەو ئاســـتەی كـــە 
داوای دەرچـــوون لـــە كچـــە دەكـــەن، كاتێكیـــش كچـــە 
توانـــای دەرچوونـــی نەبێـــت، لەوكاتـــەدا پیـــاو ماســـكی 
عەشـــق و خۆشەویســـتی فـــڕێ دەدات و پاڵەپەســـتۆ 
لەســـەر ئافرەتەكـــە دروســـت دەكات بـــە ئاشـــكراكردنی 
لـــەم  وێنەكانـــی،  بڵاوكردنـــەوەی  و  پەیوەندییەكەیـــان 
كاتـــەدا شـــێوەیەك لـــە شـــێوازەكانی توندوتیـــژی بەرامبـــەر 
بـــە ئافـــرەت بەرجەســـتە دەبێـــت.« گوتیشـــی: »نموونـــەی 
ئـــەو كـــچ و ژنانـــەی لـــە كۆمەڵگـــەی كوردیـــدا بوونەتـــە 
قوربانیـــی عەشـــق و خۆشەویســـتی كـــەم نیـــن، بەداخـــەوە 
وەفـــاداری  و  خۆشویســـتن  پیـــرۆزی  رێگـــەی  لـــە 
ـــژی وەڵامـــی  ـــە توندوتی ـــت و ب ـــە خشـــتە دەبرێ ـــرەت ل ئاف

ــەوە. ــەی دەدرێتـ وەفادارییەكـ
رایوایـــه   محەمـــەد،  بـــاران  مافنـــاس  چالاكـــی 

ئامارو داتاو تۆێژینەوەكان 
و شارەزایانی بواری میدیا 
جه خت لەوە دەكەنەوە كە 
زۆربەی هەر زۆری پەشێوییە 
كۆمەڵایەتییەكان بەگشتی 
و توندوتیژی بەتایبەتی 
لەئەنجامی فیتباكی میدیا 
سەرچاوە دەگرێت و دروست 
دەبێت

خۆشەویستی پڕە لە بەرائەت و 
خۆشی و جوانی و میهرەبانی، 
بەڵام توندوتیژی پڕیەتی 
لە رق و قین و نائارامی و 
شەڵەژانی دەروونی و ریسوایی، 
بۆیه  پێویسته  بۆ كاری جددی 
لەسەر چەمكی خۆشەویستی 
بكرێ

پەروەردەی خێزانی و پەروەردەی 
كۆمەڵایەتی و پەروەردەی 
قوتابخانە نەیانتوانیوە چەمكی 
توندوتیژی لە هزرو بیرو 
فكری ئێمەی تاكی كورد كاڵ 
بكەنەوە، واته  به  هه موویانه وه  
نەیانتوانیوە تۆوی خۆشەویستی 
لە ئەندێشەی ئێمەدا بە مانا 
پیرۆزەكەی بچێنن و پەروەردە و 
گەورەی بكه ن

كـــە  توندوتیژییانـــه ی  ئـــه و  بـــۆ  زۆرن  »هـــۆكاره کان 
ــه و  ــن، یەكێـــك لـ ــام دەدرێـ ــان ئەنجـ ــە ئافرەتـ ــەر بـ بەرامبـ
هۆكارانـــەش ئەنجامدانـــی توندوتیژییـــە لـــە رێگـــەی 
خۆشەویســـتییەوە، ئەمـــەش لـــە كۆمەڵگه یەكـــەوە بـــۆ 
كۆمەڵگه یەكـــی دی جیـــاوازە«. ئه وه شـــی خســـته ڕوو 
کـــه  »یەكێـــك لـــەو خاڵانـــەی جێـــی هەڵوەســـتە لەســـەر 
ـــۆ ئاســـتی تێگەیشـــتنی تاكـــەكان  ـــە، دەگەڕێتـــەوە ب كردن
نـــاو كۆمەڵگـــه ، ئـــەوەی گرنگـــە لێـــرەدا پەیڕەوكردنـــی 
مه بده ئێكـــە كـــە مافـــی بەرامبـــەر پێشـــێل نـــەكات جـــا 
لەهـــەر روویەكـــەوە بێـــت. هـــاوکات ده ڵێـــت: »بەداخـــەوە 
ـــن  ـــەوێ گوێمـــان لـــێ دەبێـــت كـــە چەندی ـــرەو ل ـــە لێ رۆژان
ئافـــرەت رووبـــەڕووی حاڵەتـــی نەخـــوازراو بوونه تـــه وه  
ــەر ناوێكـــی وەك  ــەوە بێـــت و هـ ــەر رێگەیەكـ ــە هـ ــا لـ جـ
ســـووكایەتی، توندوتیـــژی یـــان ئیهانەكـــردن و.. هتـــد لـــێ 
بنێیـــن، هـــۆكاری ئەمـــەش زۆر جـــار بـــۆ خواســـتێکی 
لەكەداركردنـــی  بـــۆ  یـــان  داراییـــە،  یـــان  جنســـی، 
ـــچ  ـــە یاســـای هی ـــە، ئەمـــەش ل ـــەو كچەی ـــایه تیی ئ که س
ــچ كەســـێکی بەویژدانـــدا  ــی هیـ ــك و لـــە ویژدانـ وڵاتێـ
نـــەدراوە. هۆكارێكـــی دیکـــه  ئەوەیـــە  پـــێ  رێگـــەی 
بەڕاســـتی ســـەقفی زانســـتی و فەرهەنگ و رۆشـــنبیریی 
بەشـــێوازێكی  تـــا  راددەیـــەك  نەگەیشـــتووەتە  ئێمـــە 
ــه   ــه  هه میشـ ــەوە، بۆیـ ــرەت بكەینـ ــە ئافـ ــر لـ ــی بیـ ئەرێنـ
ـــز بخرێـــت،  ـــدراوە پەراوێ ـــە وڵاتـــی ئێمـــەدا هەوڵ ئافـــرەت ل
ــەوە  ــەم بیركردنـ ــەیربكرێت. ئـ ــی دووەم سـ ــان وه ك كەسـ یـ
نێگەتیڤـــە سەردەكێشـــێت بـــۆ زۆر شـــتی نەخـــوازراو لـــە 
كاتێكـــدا هەمیشـــە قەوانـــی ئـــەوە لـــێ دەدینـــەوە كـــە 
ئافـــرەت نیـــوەی كۆمەڵـــە، بەبـــێ ئـــەوەی هیـــچ كردارێـــك 
ئەنجـــام بدەیـــن لـــە بەرژەوەندیـــی ئـــەوان بێـــت، واتـــه  لـــه  
وڵاتـــی ئێمـــە بەقســـە ئافرەتیـــان گەیاندووەتـــە لوتكـــە، 
عه مه لییەكـــەی  بابەتـــه   دێتەســـەر  كاتێـــك  بـــەڵام 
ـــەش  ـــت، ســـەرەڕای ئەمان ـــۆ ناكرێ بەداخـــەوە حیســـابیان ب
رۆژهەڵاتـــی  كۆمەڵگه کانـــی  پیاوانـــی  زۆربـــه ی 
ـــی  ـــان و تووڕەی ـــی خۆی ـــدەدەن كەوتنەكان ناوەڕاســـت هەوڵ
ـــەوە،  ـــی بكەن ـــدا خاڵ ـــە ئافرەتەكان ـــان ل ـــی خۆی و هەڵەكان
ــە .زۆر  ــی مرۆڤایەتییـ ــەی بنه ماکانـ ــەش پێچەوانـ ئەمـ
ــەر  ــە لەسـ ــەواوی هەیـ ــەری تـ ــگ كاریگـ ــار فەرهەنـ جـ
خۆشەویســـتی و عشـــق كـــە لـــە رێـــی فەرهەنـــگ و 
یاســـای  بنەمـــاو  جۆانتریـــن  دەتوانرێـــت  كەلتـــوورەوە 
ئافرەتەكانمـــان  ئـــه وه ی چیـــدی  بـــۆ  ژیـــان دابنرێـــت 
رووبـــەڕووی توندوتیـــژی نەبنـــەوە و رێـــزی  مـــاف و 
خۆیشـــی  به ســـه رهاتێکی  بگـــرن«.  ئازادییه کانیـــان 
وه ک نموونەیـــه ک هێنایـــه وه و گوتـــی: »لـــەم مـــاوەی 
رابـــردوو كـــە لـــە دەرەوەی وڵات بـــووم، كاتێـــك لەبـــەر 
دەم ئەسانســـۆر)باڵابه ر(ێكدا راوەســـتابووم، لەتەنیشـــتم 
هیـــچ  ئـــەوەی  بەبـــێ  لێبـــوو،  كچێكـــی  و  كوڕێـــك 
كاممـــان یـــەك بناســـین، كاتێـــك دەرگای ئەسانســـۆرەكە 

ــوون،  ــم وت: فەرمـ ــەربكەوم بەوانـ ــتم سـ ــەوە و ویسـ كرایـ
ســـەركەون. ئـــەو كـــوڕەی كـــە لـــە تەنیشـــتم بـــوو، پێـــی 
وتـــم: لـــە وڵاتـــی ئێمـــە ســـەرەتا ئافـــرەت پێـــش دەكەوێـــت، 
ئـــەوە بـــوو ئـــەو كچـــەی كـــە لـــە تەنیشـــتمان بـــوو پێـــش 
ئیمـــە ســـەركەوت، منیـــش تێڕامـــام لـــه وه ی کـــه  چەنـــد 
لـــە  رێـــز  چـــۆن  و  هه یـــه   جوانیـــان  فەرهەنگێكـــێ 
ــەو  ــەش بـ ــی ئێمـ ــە وڵاتـ ــە لـ ــرن. خۆزگـ ــان دەگـ ئافرەتیـ
ـــە عشـــق و  ـــە و ب ـــان بگیرای ـــە ئافرەتەكانم ـــز ل ـــێوازە رێ ش
ـــان  ـــەوە مامەڵەی ـــاك و جوان ـــۆز و خۆشەویســـتییەكی پ س

ــە«. ــرەت بكردایـ ــەڵ ئافـ لەگـ
ـــەم پرســـە نووســـەر و رۆژنامەنـــووس   هـــەر ســـەبارەت ب
ـــە  ـــەم گرێی ـــە »ئ ـــەوە دەكات ك ـــاژە ب ـــز، ئام ـــین عەزی یاس
و  سیاســـی  بـــواری  بـــە  پیوەســـتن  كۆمەڵایەتییانـــە 
ــوون  ــووری و فه رهه نگـــی و هەندێكجاریـــش ناحاڵیبـ ئابـ
كه لتـــوور  و  ئاییـــن  لـــە  تێگه یشـــتن  هەڵـــه   بـــه   و 
کێشـــه  بـــۆ ئافره تـــان دروســـت ده کات.« گوتیشـــی: 
ئێمـــەدا  پـــەروەردەی  لـــە  توندوتیـــژی  »ئەوەنـــدی 
رەنگدانـــەوەی نێگەتیڤانـــەی هەیـــە، ئەونـــدە پـــەروەردەی 
ــووە.  ــە بوونـــی نەبـ ــال و پۆزەتیڤانـ ــتیی نۆڕمـ خۆشەویسـ
بـــۆ مێـــژووی كـــورد، دەبینیـــن  ئەگـــەر بگەڕێینـــەوە 
كـــورد ئەوەنـــدی توندوتیـــژی دەرهـــەق كـــراوە، ئەوەنـــدە 
بۆیەشـــە  هـــەر  نەبەخشـــراوە،  پـــێ  خۆشەویســـتی 
توندوتیـــژی بۆتـــە بەشـــێك لـــە كه لتـــووری كـــوردی و 
ـــرێ  ـــە، دەك ـــەوەی هەی ـــدا رەنگدان ـــی تاك ـــە پەروەردەكردن ل
بڵێیـــن ئەمـــە یەكێـــك لـــەو هۆكارانەیـــە كـــە پیـــاوی كـــورد 
ناتوانـــێ و بۆیشـــی ئاســـان نییـــە، کـــه  بتوانـــێ خـــۆی 
لـــە گوتـــاری پیاوســـالاری بـــەدوور بگـــرێ و نەكەوێتـــە 
ــار  ــە هەندێكجـ ــدەی كـ ــە تونـ ــەو كاریگەرییـ ــاری ئـ ژێربـ
لەبەرامبـــەرددا  ئافرەتـــان  رێكخراوەكانـــی  و  چـــالاكان 
دەنگیـــان لـــێ بەرزدەبێتـــەوە و پەرچەكـــرداری پێچەوانـــە 
ــە  ــتەی كـ ــەو ئاسـ ــە ئـ ــەت دەگەنـ ــێ، تەنانـ ــت دەبـ دروسـ
ســـەنگەر لـــە پیـــاوان بگـــرن، لـــەم كاتـــەدا پیـــاوان دەبـــێ 
بیرمەندانـــە ئاراســـتەی بیـــرو كـــرداری خۆیـــان بگـــۆڕن 
و بـــە هەمـــان نەفـــەس هەنـــگاو نەهاوێـــژن، هەروەهـــا 
دەبـــێ پیـــاوان ئاراســـتەی بیركردنەوەیـــان لـــە هەمبـــەر 
بگـــۆڕن.  خۆشەویســـتی  بازنـــەی  بـــۆ  توندوتیـــژی 
هەرچەنـــدە پێموانییـــە بتوانیـــن چەمكـــی خۆشەویســـتی 
وا بـــە ئاســـانی بكەینـــە میراتگـــری توندوتیـــژی، چونكـــە 
ئـــەم دوو چەمكـــە هەردووكیـــان نەتوانـــراوە وەكـــو پێویســـت 
كاریـــان پـــێ بكـــرێ و لـــە بیـــرو ئەندێشـــەی تاكـــی 
ـــن. ئەگـــەر  ـــه كار بێ ـــان ب ـــە شـــوێنی شـــیاوی خۆی ـــورد ل ك
و  عەقڵانـــی  و  مەنتقـــی  خوێندنەویەكـــی  بمانـــەوێ 
ســـایكۆلۆژییانە بـــۆ ئـــەم دوو چەمكـــە بكەیـــن، دەگەینـــە 
ئـــەو قەناعەتـــەی كـــە تـــا ئەوكاتـــەش پـــەروەردەی خێزانـــی 
و پـــەروەردەی كۆمەڵایەتـــی و پـــەروەردەی قوتابخانـــە 
لـــە هـــزرو بیـــرو  نەیانتوانیـــوە چەمكـــی توندوتیـــژی 

ئەگەر بگەڕێینەوە بۆ مێژووی 
كورد، دەبینین كورد ئەوەندی 
توندوتیژی دەرهەق كراوە، 

ئەوەندە خۆشەویستی پێ 
نەبەخشراوە، هەر بۆیەشە 
توندوتیژی بۆتە بەشێك 

لە كه لتووری كوردی و 
لە پەروەردەكردنی تاكدا 

رەنگدانەوەی هەیە

ئەم گرێیە كۆمەڵایەتییانە 
پیوەستن بە بواری سیاسی 
و ئابووری و فه رهه نگی و 

هەندێكجاریش ناحاڵیبوون و 
به  هەڵه  تێگه یشتن لە ئایین 
و كه لتوور کێشه  بۆ ئەفره تان 

دروست ده کات

سەقفی زانستی و فەرهەنگ و 
رۆشنبیریی ئێمە نەگەیشتووەتە 

راددەیەك تا بەشێوازێكی 
ئەرێنی بیر لە ئافرەت 

بكەینەوە، بۆیه  هه میشه  ئافرەت 
لە وڵاتی ئێمەدا هەوڵدراوە 
پەراوێز بخرێت، یان وه ك 
كەسی دووەم سەیر بكرێت

فكـــری ئێمـــەی تاكـــی كـــورد كاڵ بكەنـــەوە، واتـــه  بـــه  
لـــە  تـــۆوی خۆشەویســـتی  هه موویانـــه وه  نەیانتوانیـــوە 
ئەندێشـــەی ئێمـــەدا بـــە مانـــا پیرۆزەكـــەی بچێنـــن و 
ــا هـــەر دوو رەگەزەگـــە  پـــەروەردە و گـــەورەی بكـــه ن، تـ
وەكـــو دوو مرۆڤـــی ئاســـایی و دوو مرۆڤـــی یەكســـان 
و  مەنتقییانـــە  مامەڵەیەكـــی  ئەركـــدا  و  مـــاف  لـــە 
و  بژیـــن  و  بكـــەن  یەكتریـــدا  لەگـــەڵ  ئازادیخوازانـــە 
بەختـــەوەری و ئاســـوودەیی بـــۆ یەكتـــر فەراهـــەم بكـــەن، 
ــتای  ــەو هەڵومەرجـــەی ئێسـ ــە لـ ــە پێموانییـ ــەر بۆیەشـ هـ
ـــە  ـــدرێ خۆشەویســـتی بكرێت ـــوردی بتوان كۆمەڵگـــەی ك
ـــەم پرســـە  ـــن ئ ـــن بڵێی ـــەڵام دەتوانی ـــی توندوتیـــژی، ب بەدیل
بـــۆ داهاتـــوو دەبێتـــە ســـەرەتایەكی بـــاش، بـــۆ ئـــەو كاتـــەی 
كـــە كۆمەڵگـــەی كـــوردی ئـــەم دەرفتـــە دەڕه خســـێنی 
و  ســـەردەمییانه   روانگـــەی عەقلانییه تێکـــی  لـــە  تـــا 
ئاشـــت  ئافـــره ت  لەگـــەڵ  یەكســـانخواز،  و  مەدەنـــی 
بـــەرز  یەكســـانخوازی  ســـپیی  پەرچەمـــی  و  ببێتـــەوە 
بكاتـــەوە. خۆشەویســـتی پـــڕە لـــە بەرائـــەت و خۆشـــی و 
جوانـــی و میهرەبانـــی، بـــەڵام توندوتیـــژی پڕیەتـــی لـــە رق 
ـــی و ریســـوایی،  ـــن و نائارامـــی و شـــڵەژانی دەروون و قی

بۆیـــه  پێویســـته  بـــۆ كاری جـــددی لەســـەر چەمكـــی 
خۆشەویســـتی بكـــرێ، تاوەكـــو تاكێكـــی نۆڕمـــاڵ و 
ـــەری  ـــە رێگـــەی مینب ـــش ل ـــت، ئەوی ـــەم بێ ـــڕەو بەره میان
پـــەروەردەی  و  پڕۆگرامـــی خۆێنـــدن  و  مزگەوتـــەكان 
ناڵێـــم میدیـــا  خێزانـــی و فلتەركردنـــی میدیـــا. مـــن 
سانســـۆر بكرێـــت، بەڵكـــو لـــە رێگـــەی دەزگایەكـــی 
و  پڕۆگـــرام  بتوانیـــن  ئەكادیمـــی  و  پڕۆفیشـــناڵ 
ـــك  ـــە ســـەر هەندێ ـــی هەمـــوو دامـــودەزگاكان ل بەرنامەكان
ـــاو  ـــارو دات ـــە ئام ـــن، چونك ـــەر بكەی ـــگ فلت پرســـی گرن
تۆێژینـــەوەكان و شـــارەزایانی بـــواری میدیـــا جه خـــت 
لـــەوە دەكەنـــەوە كـــە زۆربـــەی هـــەر زۆری پەشـــێوییە 
كۆمەڵایەتییـــەكان بەگشـــتی و توندوتیـــژی بەتایبەتـــی 
لەئەنجامـــی فیدباكـــی میدیـــا ســـەرچاوە دەگرێـــت و 
دروســـت دەبێـــت، بـــەڵام ئەمـــە كارێكـــی ئاســـان نییـــە 
و پێویســـتی بـــە پـــلان و پرەنســـیپی بـــاش هەیـــە بـــۆ 
پرۆســـەیەكی  لـــە  بۆبكەیـــن  كاری  بتوانیـــن  ئـــەوەی 
درێژخایەنـــدا. تـــا دەرئەنجـــام هـــەم تاكێكـــی تەندروســـت 
و هـــەم كۆمەڵگەێكـــی تەندروســـت و پۆزەتیـــڤ بەرهـــەم 

بهێنیـــن«.



ژمارە )1159(  502018/2/20

تی
ڵایە
مە
كۆ

ــه   ــه ی بـ ــی براکـ ــه رگ بوونـ ــه  جوانه مـ ــا وه رزێـــک لـ ته نیـ
هـــۆی نه خۆشـــیی تالاســـیمیا تێپه ڕیبـــوو، خۆیشـــی دڵـــی 
لـــه  لێـــدان کـــه وت و بـــه  ده ردی براکـــه ی چـــوو. رێبیـــن 
نـــه وزاد دانیشـــتووی کۆیـــه و قوتابیـــی  قۆناخـــی یه که مـــی 
گه نجێکـــی  بـــوو.  ئینگلیـــزی  زمانـــی  په یمانگـــه ی 
قســـه خۆش و ده م بـــه  خه نـــده  و زوو جـــۆش بـــوو. ته نانـــه ت 
)هه ولێـــر(  جمهـــووری  نه خۆشـــخانه ی  لـــه   کـــه   کاتێـــک 
له ژێـــر چاودێریـــی چـــڕدا بـــوو، لـــه  گـــه ڵ پزیشـــکه کاندا 
ــی  ــی دوایـ ــه وه ی کۆچـ ــه ر لـ ــک بـ ــرد. رۆژێـ ــه ی ده کـ گاڵتـ
بـــکات، په یامنێـــری گـــوڵان ســـه ردانی کـــرد، بـــه  روویه کـــی 
خـــۆش و چاوانێکـــی پـــڕ لـــه  هیـــواوه  قســـه ی ده کـــرد و ئومێـــدی 
ـــه وه ، ســـه ره ڕای  ـــۆ ماڵ ـــه وه ب ـــی خـــۆی بگه ڕێت ـــوو، به پێ ـــه وه  ب ئ
ئـــه وه ش لـــه  مـــه رگ نه ده ترســـا، بۆیـــه  گوتـــی: »گیانـــی مـــن 
ـــش  ـــه  کـــه  چـــوار مانـــگ پێ ـــی براکـــه م شـــیرینتر نیی ـــه  گیان ل
ئێســـتا بـــووه  قوربانیـــی تالاســـیمیا، له گـــه ڵ کاری خـــوای 
ـــی هاووڵاتیـــی  ـــا مردنیـــش مه منوون ـــت، ت گـــه وره  هیـــچ ناکرێ
خوێنبه خشـــین و نازانیـــن چـــۆن سوپاســـیان بکه یـــن، چونکـــه  
ـــێ ده به خشـــێ«. گوتیشـــی: »زۆر  ـــه وان ژیانمـــان پ خوێنـــی ئ

لـــه  نه خۆشـــانی تووشـــبووی تالاســـیمیا بـــوون بـــه  قوربانیـــی 
ـــان له ده ســـت  ـــی نرخـــی ده رمـــان و گیانی ـــوون و گرانبوون که مب
دا، بـــا حکومـــه ت تووشـــبوانی زینـــدووی ئـــه و نه خۆشـــییه  

به ســـه ر بکاتـــه وه  و په ڕاوێزیـــان نه خـــات«.
پزیشـــک و کارمه ندانـــی نه خۆشـــخانه  مۆڵه تیـــان نـــه دا 
چه نـــد چرکه یـــه ک زیاتـــر گـــوێ لـــه و نه خۆشـــه گه نجـــه  
بگریـــن، کـــه  به داخـــه وه  ئێـــواره ی رۆژی دواتـــر دڵـــی لـــه  

لێـــدان وه ســـتا.  
ــده  و وه ک که ســـێکی خوێنبه خـــش  ــاد وه لـــی کارمه نـ فریـ
نـــاو خزمانـــی خۆمـــان چه نـــد تووشـــبووی  ده ڵێـــت: »لـــه  
ـــان  ـــد ژیانی ـــاگادارم چه ن ـــه  نزیکـــه وه  ئ ـــه ن، کـــه  ل ـــیمیا ه تالاس
ئـــه و نه خۆشـــییه  درێژخایه نـــه ی کـــه   بـــه  ده ســـت  ســـه خته  
نه خۆشـــخانه کان  لـــه   ته مه نیـــان  نیـــوه ی  کـــردووه   وای 
بـــن.« گوتیشـــی: »ســـاڵانه  دوو ســـێ جـــار خوێـــن ده ده م، 
ئـــه وه ش ســـوودی زۆره ،  هـــه م خـــوای گـــه وره  لـــه  خـــۆم رازی 
ده کـــه م، هـــه م نه خۆشـــێک رزگاری ده بێـــت، لـــه  به رانبـــه ر 
خوێـــن به خشـــینه كه ش چاوه ڕوانـــی هـــاوكاری نیـــن، ته نیـــا 

خـــوای گه وره یـــن«. پاداشـــتی  چاوه ڕوانـــی 

نه خۆشه کانی تالاسیمیا 
داواکارن حکومه ت و
 هاووڵاتیان هاوکارییان 
بکه ن

ژمارە )1159(  502018/2/20



51 ژمارە )1159(  2018/2/20

تی
ڵایە
مە
كۆ

تالاسیمیا )Thalassemia( یه كێكه  له  نه خۆشییه  درێژخایه نه كان و  تووشبووانی 
ئه و نه خۆشییه  به رده وام پێویستیان به  خوێن ده بێت، چونکه  ئه و نه خۆشییه  وه ک 
ئه ژدیهایه کی خوێنمژ وایه  که  به ر ده بێته  گیانی مر ۆڤ و خۆراکیشی ته نیا خوێنه ، 

خوێنیش مایه ی ژیانه  و ئه گه ر هه ڵمه تی خوێنبه خشین له لایه ن هاووڵاتیانه وه  
به رده وام نه بێت، ئه وا تووشبووانی ئه و نه خۆشییه  به  ته و اوی گیانیان ده که وێته  

مه ترسییه وه . له چوارچێوه ی هه وڵه كانی حكومه تی هه رێم و وه زاره تی ته ندروستی بۆ 
چاره سه ركردنی تووشبووانی ئه و نه خۆشییه ، بڕیار درابوو  چه ند سه نته ری تایبه ت 
به  چاندنی مۆخ له  کودستان بكرێته وه ، به ڵام قه یرانی دارایی و شه ڕی تیرۆریستانی 

داعش و پێشێلکردنی ده ستووری عێراق و بڕینی بودجه ی کوردستان له لایه ن حکومه تی 
به  ناو فیدڕاڵه وه  زۆربه ی پڕۆژه کانی په ک خستووه  و ته نانه ت ده رمان و پێداویستیی 
پزیشکیش زۆر به  که می بۆ هه رێمی کوردستان ده نێردرێت. له لایه کی دیکه وه  راسته  که  
14ـی حوزه یرانی هه موو ساڵێك رۆژی جیهانیی خوێن به خشینه ، به ڵام تووشبووانی 

تالاسیمیا هه موو مانگ و وه رزه کانی ساڵ نیازیان به  خوێن هه یه، بۆیه  داوای 
هاوکاری و یارمه تی له  حکومه ت و هاووڵاتیان ده که ن. به شداربووانی ئه م راپۆرته ی 

گوڵان خوێندنه وه ی زیاتریان بۆ بابه ته که  هه یه .

گوڵان: كۆمەڵایەتی

فاتیمـــه  مه ولـــوود دایکـــی پێنـــج منداڵـــه  کـــه  ســـێ لـــه  
منداڵه کانـــی نه خۆشـــیی تالاســـیمیایان هه یـــه . کاتێـــک 
ده بـــن  پـــڕ  چاوه کانـــی  ده کات،  منداڵه کانـــی  باســـی 
لـــه  فرمێســـک و وه ک باســـیکرد، هـــه ر ســـێ منداڵـــه  
ــار  ــه ی 40 جـ ــاڵانه  نزیکـ ــیمیا سـ ــه  تالاسـ ــبووه که ی بـ تووشـ
خوێنیـــان تێده کرێـــت. ئـــه و دایکـــه  بـــه  نیگه رانییه کـــی زۆره وه  
ــتان  ــه  کوردسـ ــییه که  لـ ــه  »نه خۆشـ ــه وه  ده کات کـ ــی ئـ باسـ
چاره ســـه ری نییـــه ، لـــه  ده ره وه ی وڵاتیـــش تێچـــووی زۆره  و 
ــت:  ــاوکات ده ڵێـ ــه «. هـ ــه وه ی هه یـ ــای ئـ ــه س توانـ ــه م کـ کـ
زۆر  له شـــی  به رگریـــی  توانـــای  تالاســـیمیا  »نه خۆشـــی 
جـــار  یـــه ک دوو  لـــه وه ی مانگانـــه   بۆیـــه  جگـــه   لاوازه ، 
خوێنـــی تێده کرێـــت، زوو زوو تووشـــی نه خۆشـــیی دیکـــه ش 
ـــه  رێگـــه ی  ـــت، مـــن خـــۆم ســـاڵ دوازده  مانگـــه ی خـــوا ل ده بێ
نه خۆشـــخانه م، زۆر سوپاســـی هاووڵاتییانـــی خوێنبه خـــش 
ـــه  چاکـــه  پاداشـــتیان  ـــه  خـــوای گـــه وره  داواکارم ب ده کـــه م و ل
ـــه  خه ڵکـــی دیکـــه   ـــان ب ـــان ژی ـــه  خوێنـــی خۆی ـــه وه، کـــه  ب بدات
ده به خشـــن«. لـــه  وه ڵامـــی ئـــه و پرسیاره شـــدا کـــه  بۆچـــی 
خـــۆی و هاوســـه رکه ی پشـــکنینی پزیشـــکییان نه کـــردووه ، 

هه تـــا رێگـــری لـــه  منداڵبـــوون، یـــان چاره ســـه ری بکـــه ن، 
گوتـــی: »بیســـت ســـاڵ له مه وبـــه ر پشـــکنینی و شـــتی 
نـــه ده دا،  شـــتانه   بـــه و  گرینگـــی  که ســـیش  نه بـــوو،  وا 
له گـــه ڵ  ئه وه یـــه   هۆکاره کـــه ی  نه مانده زانـــی  ئێمـــه ش 
ــاوکاری و  ــه  هـ ــه باره ت بـ ــن«. سـ ــی نزیکیـ ــه م خزمـ مێرده کـ
ــخانه ی  ــانکارییه کانی حکومه تیـــش گوتـــی: »نه خۆشـ ئاسـ
تایبـــه ت بـــه  تالاســـیمیا هه یـــه  و هه مـــوو چاره ســـه رییه ک 
و ده رمـــان و فه حـــس و شـــتی بـــه  خۆڕاییـــه  و پزیشـــک 
نه خۆشـــی  خۆیـــان  زۆربه یـــان  کارمه نده کانیشـــی  و 
تالاســـیمیان و زۆر دڵســـۆزانه  کاروبـــاری نه خۆشـــه کان رایـــی 
ده کـــه ن، زۆر سوپاســـیان ده کـــه م، هیـــوادارم حکومه تیـــش 
ئاســـانکاریی  زیاتـــر بـــۆ نه خۆشـــه کان بـــکات، به تایبه تـــی 
ـــن  ـــه  کڕی ـــه  و ل ـــه  ده ره وه  زۆر گران ـــه کان ل کـــه  نرخـــی ده رمان

ــه ت«. نایـ
تالاســـیمیا وشـــه یه كی یۆنانییـــه  و بـــه  مانـــای كه مخوێنـــی 
زانـــای  له لایـــه ن  کـــه   نه خۆشـــییه   جـــۆره   ئـــه م  دێـــت، 
ـــراوه ،  ـــان ك ـــاڵی 1925 ده ستنیش ـــه  س ـــی( ل ـــگ )كول به ناوبان
له هه مـــوو جیهانـــدا به گشـــتی بـــڵاو بووه تـــه وه، به تایبه تـــی 

لـــه و ناوچانـــه دا كـــه  لـــه  ده ریـــای ســـپیی ناوه ڕاســـت نزیكـــن، 
ــپیی  ــای سـ ــیی ده ریـ ــه  نه خۆشـ ــوێن بـ ــه  هه ندێـــك شـ ــه  لـ بۆیـ

ــه ن. ــاوی ده بـ ــت نـ ناوه ڕاسـ
ئـــه م نه خۆشـــییه  وا ده کات لـــه ش توانـــای دروســـتكردنی 
خڕۆكـــه ی ســـووری بـــه  تـــه واوی نییـــه ، بـــه وه ش ناتوانـــێ 
خـــۆراك و ئۆكســـجین بـــه  شـــێوه یه كی بـــاش بـــۆ هه مـــوو 
به شـــه كانی لـــه ش بگوازێتـــه وه و ده بێتـــه  هـــۆی شـــكاندنی 
هیمۆگلۆبیـــن و شـــیكردنه وه ی لـــه  كاتێكـــی زوودا كـــه  ده بێتـــه  
ئامـــاری   گوێـــره ی   بـــه   تونـــد.  كه مخوێنییه كـــی  هـــۆی 
هه ولێـــر  لـــه   ته نیـــا  تالاســـیمیای کوردســـتان  كۆمه ڵـــه ی  
نزیكـــه ی 900 تووشـــبوو بـــه  تالاســـیمیا هـــه ن، کـــه  300 
نه خۆشـــیان ئـــاواره ن، لـــه  ســـاڵی 201٧-ه ش 15 نه خۆشـــی 

تالاســـیمیا گیانیـــان له ده ســـت داوه.
  وه ک دڵـــزار عەبدولڕەحمـــان ســـەرۆكی لقـــی هەولێـــری 
كۆمەڵـــەی تالاســـیمیای هەولێـــر باســـی ده کات »مانگانـــه  
بـــڕی ده هـــه زار كارتـــۆن حه بـــی )ئه كجیـــت و كلڤـــه ر( و 
ـــاوه ی دوو مانگـــه   ـــه ڵام م ده رزی )دیســـفرال(یان پێویســـته ، ب
ـــێك  ـــه ر نه خۆش ـــه رزه و ه ـــاون ، نرخیشـــیان ب ـــه  نه م ـــه و ده رمانان ئ
بـــۆ دابینکردنـــی ئـــه و ده رمانانـــه  لـــه  مانگێكـــدا پتـــر لـــه  

ــته«.  ــه زار دۆلاری پێویسـ هـ
راگه یاندنـــی کۆمه ڵـــه ی  به ڕێوەبـــەری  ســـروه  عه لـــی، 
گوێـــره ی  »بـــه   رایگەیانـــد  هه ولێـــر  لقـــی   - تالاســـیمیا 
ـــر ٧31 نه خۆشـــی تالاســـیمیا  ـــه  هه ولێ ـــا ل ـــن ئامـــار ته نی دوایی
ئـــاواره کان  لەنـــاو  هه یـــه  و 328 نه خۆشـــی تالاســـیمیاش 
تۆمـــار کـــراون ، لەگـــەڵ تۆمارکردنـــی 3٧ حاڵه تـــی نوێـــی 
ــه   ــتیان بـ ــه  پێویسـ ــوو ئه وانـ ــیمیا، هه مـ ــه  تالاسـ ــبوون بـ تووشـ
دابینکردنـــی ده رمـــان و چاره ســـه ری هه یـــه ». گوتیشـــی: 
»به هـــۆی ململانێـــی سیاســـیی نێـــوان هه رێـــم و عێـــراق 
ــاوه ی  ــردان، مـ ــه  بارێکـــی ناجێگیـ ــیمیا لـ ــبوانی تالاسـ تووشـ
ســـێ مانگـــه  ده رمانـــی  تایبـــه ت بـــه و نه خۆشـــییه نه مـــاوه  
نه خۆشـــه کانی  بـــۆ  گـــه وره ی  کێشـــه یه کی  ئـــه وه ش   و 
تالاســـیمیا دروســـت کـــردووه. حکومه تـــی عێـــراق به ڵێنـــی 
دابینکردنـــی ده رمانـــی پێدایـــن، بـــه ڵام تاوه کـــو ئێســـتا ئـــه و 
ده رمانانـــه  نه گه یشـــتووه ، بۆیـــه  داوا ده که یـــن ئێمـــه  نەخەنـــە 

ــۆ  ــتمان بـ ــه ری پێویسـ ــان و چاره سـ ــکان و ده رمـ ــاو ململانێـ نـ
دابیـــن بکـــەن«.

توێـــژه ری  و  رۆژنامه نـــووس  له شـــکری  ئـــالان 
»هه مـــوو  کـــه   ده کات  بـــه وه   ئامـــاژه   و  کۆمه ڵایه تییـــه  
ســـاڵێك لـــه 8ی ئایـــار وه ک رۆژی جیهانیـــی  تالاســـیمیا، 
رێوڕه ســـمگه لێک  و  جۆراوجـــۆر  هه ڵمه تـــی  و  چالاکـــی 
رۆژی  کـــه   حوزه یـــران  له 14ــــی  یـــان  ده چـــن،  به ڕێـــوه  
تالاســـیمیا  بـــه ڵام  به خشـــینه،  خوێـــن  جیهانیـــی 
بـــه رده وام  تووشـــبوانی  و  درێژخایه نـــه   نه خۆشـــییه کی 
دامـــوده زگای  بۆیـــه   هه یـــه ،  چاره ســـه ر  بـــه   پێویســـتییان 
ــت  ــاکان ده بێـ ــی میدیـ ــی و  به تایبه تـ ــی و ناحکوومـ حکوومـ
ـــۆ بکـــه ن.« گوتیشـــی: »تووشـــبووانی  کاری به رده وامـــی ب
ـــه ره   ـــان له س ـــه وه  فشـــاری زۆری ـــه  ڕووی ده روونیی ـــیمیا ل تالاس
و خـــودی نه خۆشـــییه که ش بـــه  هـــۆی درێژخایـــه ن بوونـــی، 
بێـــت،  ناجێگیـــر  نەخۆشـــه که   ده روونیـــی  بـــاری  واده کات 
بۆیـــه  پێویســـته  گرینگـــی بـــه  هه مـــوو لایه نه کانـــی ئـــه و 

بدرێـــت.« نه خۆشـــییه  
گشـــتیی  بەڕێوەبـــەری  بەرزنجـــی  ســـامان  دکتـــۆر 
ــە دوای  ــە لـ ــەوە ده کات کـ ــاژە بـ ــر ئامـ ــتیی هەولێـ تەندروسـ
دابینکردنـــی  بـــۆ  تایبـــەت  بودجەیەکـــی   2003 ســـاڵی 
دەرمـــان دانـــرا کـــە دەزگای کیمیادیـــا هەمـــوو پێداویســـتی و 
ـــەش  ـــراق داب ـــی عێ ـــی بەســـەر هەمـــوو پارێزگاکان دەرمانەکان
دەکـــرد و هەرێمـــی کوردســـتانیش پشـــکی خـــۆی هه بـــووه ، 
بـــەڵام مـــاوەی چه نـــد مانگێکـــە حکومەتـــی عێـــراق بـــە 
پاســـاوی جیاجیـــا ناردنـــی دەرمانـــی راگرتـــووە. ئـــه وه ش وای 
کـــردووە، کۆمەڵێـــک کێشـــە و گرفـــت دروســـت بێـــت«. 
ــتپێکردنی  هه روه هـــا ده ڵێـــت: »ســـاڵی پـــار و لـــەدوای دەسـ
پڕۆســـەی رزگارکرنـــی مووســـڵ ژمارەیەکـــی زۆر لـــە ئـــاوارە 
و ســـەربازانی عێراقـــی ســـەردانی نەخۆشـــخانەکانی هەرێمـــی 
ــووە،  ــتیان وەرگرتـ ــەری پێویسـ ــرد و چارەسـ ــتانیان کـ کوردسـ
به پێـــی توێژینەوەیەکمـــان لـــە کـــۆی چـــوار ملیـــۆن کـــەس 
کـــە ســـەردانی نەخۆشـــخانەکانیان کـــردووە، نزیکـــەی یـــەک 
ـــوون کـــە نیشـــتەجێی  ـــدە ب ـــاوارە و پەناهەن ـــیان ئ ـــۆن کەس ملی

ــر بـــوون«. کەمپـــەکان و دانیشـــتووی ناوشـــاری هەولێـ
و  زگماكـــی  نه خۆشـــییه كی  تالاســـیمیا  نه خۆشـــیی 
ــه وه ،  ــه وه كان ده گوازرێتـ ــۆ نـ ــه وه  بـ ــه  باوانـ ــه  لـ ــه  کـ درێژخایه نـ
ئـــه م نه خۆشـــییه  لـــه  دوای له دایكوبـــون بـــه  ســـێ  مانـــگ 
بریتیـــن  تالاســـیمیا  نه خۆشـــیی  جۆره كانـــی  ده رده كه وێـــت. 

لـــه  :
1-مایجـــه ر: کـــه  جۆرێكـــی قورســـه و لـــه  مـــاوه ی یـــه ک 

مانگـــدا دوو جـــار خوێنـــی تێده كرێـــت.
2-ئه نته رمیدیا: دوو مانگ جارێك خوێنی پێوبسته 

3- ماینـــه ر: کـــه  لـــه  حاڵه تـــی پێویســـت نه بێـــت، خویـــن 
تێكردنـــی ناوێـــت.

نیشانه كانی نه خۆشیی تالاسیمیا:
1-ره نگ زه ردی

2-كه مبوونی رێژه ی HB له  خوێندا
3-گه شه ی منداڵ دواده كه وێت

نه بوونی نه خۆشخانه ی 
پێشکه وتووی تایبه ت به م 
نه خۆشییه  که  تێیدا مۆخ 
بچێنرێت، وایکردووه  له  
كوردستان ته نیا چاره سه ری 
كاتی هه یه

تووشبووانی تالاسیمیا له  ڕووی 
ده روونییه وه  فشاری زۆریان 
له سه ره  و خودی نه خۆشییه که ش 
به  هۆی درێژخایه ن بوونی، 
واده کات باری ده روونیی 
نەخۆشه که  ناجێگیر بێت، بۆیه  
پێویسته  گرینگی به  هه موو 
لایه نه کانی ئه و نه خۆشییه  
بدرێت

4-جه رگ و سپڵ ده ئاوسێ 
تالاســـیمیا  نه خۆشـــیی  بـــه   تووشـــبوون  هۆكارێكـــی 
هاوســـه رگیریی خزمانـــه  و به پێـــی ئاماره کانیـــش زیاتـــر لـــه  
ـــن  ـــت. د. نه جمه دی ـــک ده هێنێ ـــه رگیرییه کان پێ 15%ی هاوس
ئامـــاژه  تالاســـیمیایه و  نه خۆشـــیی  پســـپۆڕی  حه ســـه ن، 
 بـــۆ ئـــه وه  ده كات کـــه  رێـــژه ی تووشـــبوانی تالاســـیمیا لـــه 
 زیادبووندایـــه و ئه مـــه ش مه ترســـییه کی گـــه وره  لـــه  ســـه ر 

ده کات. دروســـت  كۆمه ڵگـــه  
ئـــه م  زۆربوونـــی  هۆکاره کانـــی  لـــه   یه کێـــک 
لـــه   ته ندروســـتییه   هوشـــیاریی  نه بوونـــی  نه خۆشـــییه  
خێزانه كانـــدا، چونكـــه  زۆر خێـــزان هـــه ن کـــه  منداڵێكیـــان 
ئـــه وه ی  بـــێ  بـــه   هه بـــووه ،  كه چـــی  نه خۆشـــییه ی  ئـــه م 
به دواداچوونـــی بـــۆ بکـــه ن، دوو ســـێ منداڵـــی تووشـــبووی 
ده رکـــه وت  کـــه   پشـــكنین  دوای  واتـــه   بـــووه .  دیکه یـــان 
یه كێـــك لـــه  هاوســـه ره كان هه ڵگری)بۆهێـــل( بێـــت، پێویســـته  
پابه نـــدی رێنماییه کانـــی پزیشـــك بـــن. هه روه هـــا نه بوونـــی 
نه خۆشـــییه   بـــه م  تایبـــه ت  پێشـــکه وتووی  نه خۆشـــخانه ی 
کـــه  تێیـــدا مـــۆخ بچێنرێـــت، وایکـــردووه  لـــه  كوردســـتان ته نیـــا 

هه یـــه . كاتـــی  چاره ســـه ری 
ئـــه م نه خۆشـــییه  له لایـــه ن دایـــك و بـــاوك بـــۆ منـــداڵ 

ده گوازرێتـــه وه  بـــه م رێژانـــه:
1 - باوك هه ڵگر بێت، دایك ساغ ..

50% منداڵه كان هه ڵگری ئه م نه خۆشییه ن. 
50% منداڵه كان ساغ ده بن. 

2 - باوك هه ڵگر و دایك هه ڵگر 
 50%ی منداڵه كان هه ڵگری ئه م نه خۆشییه ن. 

 25%ی منداڵه كان تووشی ئه م نه خۆشییه  ده بن. 
25%ی منداڵه كان ساغ ده بن. 

3 - بـــاوك هه ڵگـــر بێـــت، دایـــك تووبـــوو – یـــان بـــه  
نـــه وه   ا پێچه و

 50%ی منداڵه كان تووشی تالاسیمیا ده بن. 
 50% منداڵه كان هه ڵگری نه خۆشیه كه  ده بن. 

4 - باوك ساغ، دایك تووشبوو – یان به  پێچه وانه وه  
100% منداڵه كان هه ڵگری ئه م نه خۆشییه ن 

5 . باوك نه خۆش – دایك نه خۆش 
 100% منداڵه كان تووشی ده بن 

6 - باوك ساغ – دایك ساغ 
 100% منداڵه كان ساغ ده بن 

باشـــتر  ته ندروســـتییه كی  بـــه   نه خـــۆش  ئـــه وه ی  بـــۆ 
بمینێتـــه وه  و تووشـــی گرفتـــی زیاتـــر نه بێـــت كـــه  بـــه  هـــۆی 
و  خـــۆی  پێویســـته   ده بێـــت،  تووشـــی  نه خۆشـــییه وه   ئـــه م 

كه ســـوكاری ره چـــاوی ئـــه م خاڵانـــه  بكـــه ن:
بـــه  1 . پێدانـــی خوێـــن ته نیـــا )خڕۆكـــه ی ســـوور ( 
 رێكوپێكـــی واتـــه  نزیكـــه ی هه مـــوو مانـــگ جارێـــك تاكـــو 

رێـــژه ی هیمۆگلۆبیـــن 10 گـــم / لتـــر كه متـــر نه بێـــت.
مـــرۆڤ،  له شـــی  لـــه   خوێـــن  پاینـــت   15 پـــاش   .  2
 desferrioxamin ) پێویســـتی بـــه  ده رزی دیســـفیرال
ـــه  ـــژه ی ئاســـن ل ـــی رێ ـــت به هـــۆی زیادبوون dysferal( ده بێ

 له شـــدا كـــه  زیادبوونـــی ئاســـن لـــه  له شـــدا بـــه  شـــێوه یه كی 
لـــه   و  ســـوور  خڕۆكـــه ی  شـــكاندنی  هـــۆی  ده بێتـــه   زۆر 
كاركه وتنـــی كاری خانه كانـــی لـــه ش كـــه  ده بێتـــه  هـــۆی لـــه  
كاركه وتنـــی جگـــه ر و په نكریـــاس و دڵ و رژێنـــه كان، بۆیـــه  
پێویســـته  نه خـــۆش خـــۆی رزگار بـــكات لـــه  ئاســـنی زیـــاد لـــه 
 له شـــدا به هـــۆی لێدانـــی ده رزی دیســـفرال بـــه  شـــێوه یه كی 
ــه   ــت، واتـ ــم لێده درێـ ــم 250 گـ ــه ر كگـ ــۆ هـ ــه  بـ ــك كـ رێكوپێـ
ئه گـــه ر نه خـــۆش 20 كگـــم بێـــت، پێویســـتی بـــه  500 گـــم 
دیســـفرال ده بێـــت. هه فتـــه ی پێنـــج رۆژ . بـــه  شـــێوه یه كی 
ـــت به هـــۆی په مـــپ  ـــر پێســـت ده درێ ـــه  ژێ گشـــتی دیســـفرال ل
 v.c دیســـفرال. پێویســـته  له كاتـــی به كارهێنانـــی دیســـفرال

بـــه كار بهێنرێـــت .
كه مكردنـــه وه ی  بـــۆ  دیســـفرال  له جیاتـــی  ده کرێـــت   -3
 deferiprone رێـــژه ی ئاســـن له له شـــدا دیفریپـــوون تـــه ب

به كاربێـــت.  tab
4- لابردنـــی ســـپڵ. كاری ســـپڵ لابردنـــی خڕۆكـــه  ســـووره  
نائاســـاییه كانه  لـــه  له شـــدا، بـــه ڵام به هـــۆی له كاركه وتنـــی 
تووشـــی  نه خۆشـــییه   ئـــه م  له ئه نجامـــدا  كـــه   كاره كانـــی 
ــپییه   ــه سـ ــوور و خڕۆكـ ــه ی سـ ــكاندنی خڕۆكـ ــه  شـ ــت بـ ده بێـ
ـــردن  ـــه  لاب ـــه  پێویســـتی ب ئاســـاییه كان و  هه روه هـــا پلازمـــا، بۆی

هه یـــه .
5-  بـــه  هـــۆی شـــكاندنی خڕۆكـــه ی ســـوور پێویســـته  
 folik( هه مـــوو رۆژێـــك دانه یـــه ك فولیـــك ئه ســـید نـــاب

acid ( بخـــوات. 
 bone marrow) ئێســـك  موخـــی  چاندنـــی   -6
لـــه   خۆبه خـــش  پێویســـته   باره یـــه   لـــه م   )  transplant
نزیكتریـــن كه ســـی بێـــت، تاكـــو تێســـته كان ته واوكـــه ری یـــه ك 

بـــن. 
٧- بـــۆ خۆپاراســـتن لـــه  نه خۆشـــییه  گـــوازراوه كان پێویســـت 

ده كات ئـــه م ڤاكســـینانه  لـــێ بدرێـــت:
  h.c v - h. b. s - h.i.v.

بـــۆ  وه ربگرێـــت  ده رمـــان  نه خـــۆش  پێویســـته    -8
چاره ســـه ركردن و پـــاش لادانـــی ســـپڵ کـــه  پێویســـتی بـــه  
ــلین pancili( -ه  و ده بێـــت مانگانـــه  لێـــی بدرێـــت.  )پنسـ

53 ژمارە )1159(  2018/2/20

تی
ڵایە
مە
كۆ

به هۆی ململانێی سیاسیی نێوان 
هه رێم و عێراق تووشبوانی 

تالاسیمیا له  بارێکی 
ناجێگیردان، ماوه ی سێ مانگه  

ده رمانی  تایبه ت به و نه خۆشییه 
نه ماوه  و ئه وه ش  کێشه یه کی 

گه وره ی بۆ نه خۆشه کانی 
تالاسیمیا دروست کردووه

نه خۆشخانه ی تایبه ت به  
تالاسیمیا هه یه  و هه موو 
چاره سه رییه ک و ده رمان و 

فه حس و شتی به  خۆڕاییه  و 
پزیشک و کارمه نده کانیشی 
زۆربه یان خۆیان نه خۆشی 

تالاسیمیان و زۆر دڵسۆزانه  
کاروباری نه خۆشه کان رایی 

ده که ن


